
Tusarniaavigisartakkanut 
 

Silaannakkut angallannermi navianartorsiortitsisinnaasut 

nalunaaqutsersorneqarneri il.il. pillugit BL 3-10-mut, saqqummiussat 

3.-annut missiliutip tusarniutigineqarnera 

Tulliuttunut saqqummiussanut nutaanut missiliutit Trafikstyrelsip suliarisimavai: 

• BL 3-10, Silaannakkut angallannermi navianartorsiortitsisinnaasut 

nalunaaqutsersorneqarneri il.il. pillugit aalajangersakkat, saqqummiussaq 3  

Taassuma kingunerisaanik BL-imut ilanngussaq tulliuttoq Trafikstyrelsip aamma suliarisimavaa: 

• BL 3-1 A, BL 3-1-p allanngortinneqarnera pillugu aalajangersakkat, Tamanut VMC 

mittarfiit pilersinneqartarnerat pillugu aalajangersakkat, saqqummiussaq 1, 10. marts 

1993-imeersoq.  

 

Maannangaaq missingiutit tamanut tusarniutigalugit nassiunneqarput. 

 

Tusarniaanermut akissuteqarnissamut piffissaliussaq tassaavoq ulloq 9. oktober 

2025 nal. 16:00 

 

Oqaaseqaateqartoqassappat oqaaseqaatit, suliap normuanik uuminnga 2024-208316-imik 

taasilluni aqutsisoqarfiup pingaarnertut mailianut info@trafikstyrelsen.dk-mut 

nassiunneqarnissaat Trafikstyrelsip noqqaassutigaa.  

Missingiutit pillugit apeqquteqartoqassappat apeqqutit mailadressimut nicfr@trafikstyrelsen.dk-

mut imaluunniit kaeis@trafikstyrelsen.dk-mut saaffiginnissutigineqarsinnaapput. 

Qupperneq 2 

Siunertat  

Silaannakkut angallannermi navianartorsiortitsisinnaasut nalunaaqutsersorneqartarnerat pillugit 

malittarisassani ataatsimoortuni ataatsini malittarisassat katersorneqarnissaat aamma 

nutarterneqarnissaat aamma tamatuma peqatigisaanik atuisunut atuinissamut 

piuminarsarneqarnissaat BL 3-10-p, saqqummiussaq 3-p, iluarsaanneqarnerata siunertaraa. 

Tamatuma saniatigut malittarisassat nutaat eqqunneqarput, tamatumalu kingorna 

napparutit/pujoorfiit/illuliat anorisaatillu innaallagissiutaasut portusuut,  qullartartuliat 

ballonngillu pituttorsimasut nalunaaqutsersorlugit qullitalersorneqarneranni  

pisariaqartinneqartumik aqutsisinnaaneq periarfissanngussalluni.  Taamaaliornikkut ilaatigut 

anorisaatinut innaallagissiutaasunut saniliisut, silaannakkut angallannermi isumannaallisaaneq 

ajoqusinngikkaluarlugu, qullernit akornusersorneqarnermik misigisinnaasaasa 

annikillisinneqarnissaat siunertarineqarpoq. 

Allannguutit qitiusut 

Silaannakkut angallannermi navianartorsiortitsisinnaasut pillugit BL 3-10-imi aamma anorisaatit 

innaallagissiutaasut silaannakkut angallannermi nalunaaqutsersorneqarnerat pillugu BL 3-11-imi 

malittarisassat atuuttut kiisalu ilitsersuutit taakkununnga ilaasut massakkut BL-imi nutartikkami 

ataatsimi katersorneqarput.  Allannguutini qitiusuni ilaapput: 

Anorisaatit innaallagissiutaasut nalunaaqutsersorneqarnerat 

BL 3-10-mut, saqqummiussat 3.-juannut missingiummi anorisaatit innaallagissiutaasut pillugit 

immikkoortoq 7, nutarterneqarpoq allanngortinneqarlunilu.  Ilaatigut anorisaatinut 

innaallagissiutaasussanut 100 aamma 315 meterit akornaniittussanut pilersinneqartussanut, 

taakku nunamiinnerat imaluunniit imarmiinnerat apeqqutaatinnagu, qulliit 

nalunaaqutsersorneqarneranni qulliit sakkortussusissaannut piumasaqaatinik assigiiaanik 

ilaatigut eqqussisoqarpoq.  Qulliit inissinneqarnissaannut piumasaqaatit, anorisaatip 

innaallagissiutaasup portussusaa apeqqutaatillugu suli assigiinngiiaassapput.   

Anorisaatinut innaallagissiutaasunut tamakkiisumik 150 metereqqissaamik portussusilinnut 

piumasaqaat sukannernerulersinneqarput, taamaalilluni siunissami annertunngitsumik 

qaamanilimmik qullermut taarsiullugu akunnattumik annertussusilimmik qaamanilimmik 

qullermik atuisoqartussanngorluni, tamannalu silaannakkut angallannermut suliassaqarfimmi 

tunngasumik nalunaaqutsersuinernut qallunaat malittarisassaat naleqqussaataavoq.  

Nakkutiginninnermut systemip pilersinneqarnissaa, BL 3-10, saqqummiussat pingajuattut 

missingiummi immikkoortoq 13 malillugu, qulliit nalunaaqutsersorneqarnerisa atornissaminnut 

tulluarsagaanerat nakkutigissagaat, annertunngitsumik qaamanilimmik qulleqarnissaq pillugu 

piumasaqaatip nutaap kinguneraa.  

Anorisaatit innaallagissiutaasut silaannakkut angallannermi nalunaaqutsersorneqarnerat 

akuerisaareersut atuuttuussusertik attatiinnassavaat, taamaalillutik piumasaqaatit nutaat 

taamaallaat anorisaatinut innaallagissiutaasunut, 1. januar 2026-p kingorna sananeqartussatut 

kissaatigineqartunut, tunngassuteqassapput. 

Anorisaatip suluusaata takissusissaanut massakkut killiliussaq 120-meteriusoq silaannakkut 

angallannermi nunat tamat akornanni malittarisassanut innersuussutaasunut naapertuuttumik 

peerneqassaaq.  Aammattaaq anorisaatinut innaallagissiutaasunut portusoorujussuarnut (315 

meterinik qaangerlugillu portutigisunut) nalunaaqutsersuineq pillugu aalajangersakkat nutaat 

eqqunneqarput.  Teknikkilerinermi ineriartornerup malitsigisaanik anorisaatit 

innaallagissiutaasut suli portuneruleriartorput, taamaattoqarneralu malittarisassani aamma 

ersersinneqarpoq.  Anorisaatit innaallagissiutaasut portusoorujussuit, sumi inissisimanerat 

apeqqutaatillugu, silaannakkut angallannermut annertuumik navianartorsiortitsisinnaammata, 

immikkoortoq 7.11-imi aalajangersagaq ilanngunneqarpoq, taassumalu, malittarisassani 

nalinginnaasumik nalunaaqutsersuinissamut piumasaqaatit saniatigut, anorisaatit 

innaallagissiutaasut taamaattut akuerineqarnissaannut piumasaqaatinik ilassutaasunik 

Trafikstyrelsip piumasaqaateqarsinnaanera periarfissiissutigaa. 

Barduunit nalunaaqutsersorneqarnerat 

BL 3-10-mut, saqqummiussat 3-juannut, missingiut, immikkoortoq 9-mi aamma silaannakkut 

angallannermi navianartorsiortitsisinnaasuni barduuninut piumasaqaatinik aamma massakkut 

imaqarpoq, assersuutigalugu napparutit portusuut, qullartartuliat ballonngillu pituttorsimasut 

nalunaaqutsersuutinik ammallorissutut ilusilinnik nalunaaqutsersorneqassapput.  

Takuneqarsinnaanerup annertusarneqarnissaa siunertarineqarpoq, tassami barduuni 

takuneqarsinnaanerat ajornakusoorsinnaavoq, ingammik erseqqarissuseq annikillisimatillugu.  

Barduunit ajunaarnernut pissutaasimanerat Danmarkimi nunanilu allani assersuutissaqarpoq, 

aamma nalunaaqutsersuutinik ammallorissutut ilusilinnik nalunaaqutsersuinissaq pillugu 

piumasaqaatit nutaat taamaalillutik isumannaatsuunissaq pitsaanerulersissavaat, ingammik 

silaannakkut angallassissutinut atsissukkut timmisunut.  

Napparutit/pujoorfiit/illuliat anorisaatillu innaallagissiutaasut portusuut qullartartuliat 

ballonngillu pituttorsimasut nalunaaqutsersorlugit qullitalersorneqarneranni  

pisariaqartinneqartumik aqutsineq 

BL 3-10-mut, saqqummersitat 3.-juannut missingiummi, immikkoortoq 12-imi, malittarisassat 

nutaat eqqunneqarput, tamatumalu kingorna pisariaqartinneqartumik aqutsinerup 

atorneqarsinnaanera periarfissanngussaaq.  Silaannakkut angallassissutit qanittumiitsinnagit, 

unnuami napparutini/pujoorfinni/illuliani anorisaatinilu innaallagissiutaasuni portusuuni 

qullartartuliani ballonnginilu pituttorsimasuni pingaarnertut qulliit qaminneqarsinnaanerannut 

periarfissiinissamut, malittarisassat nutaat eqqunneqarput.  Anorisaatinut innaallagissiutaasunut 

saniliisut, silaannakkut angallannermi isumannaallisaaneq ajoqusinngikkaluarlugu, qullernit 

akornusersorneqarnermik misigisaasa annikillisinneqarnissaat taamaaliornikkut 

siunertarineqarpoq.  Pisariaqartinneqartumik aqutsinermut aaqqiissut radarimut- imaluunniit 

elektroniskiusumik atortorissaarummut kalerrisaarutinik tigusisartumut nassiussisartumullu, 

systemimik tunngaveqarpoq, taassumalu napparutini/pujoorfinni/illuliani anorisaatinilu 

innaallagissiutaasuni portusuuni, qullartartuliani ballonnginilu pituttorsimasuni qulliit eqqaanni 

silaannakkut angallassissutit sillimaniarnikkut killissarititaasunut nassuiarneqartunut 

qanillineranni, pingaarnertut napparutini/pujoorfinni/illuliani anorisaatinilu innaallagissiutaasuni 

portusuuni, qullartartuliani ballonnginilu pituttorsimasuni pingaarnertut qulliit namminneq 

ikinnissaat qulakkiissavaa.  Pingaarnertut napparutit/pujoorfiit/illuliat anorisaatillu 

innaallagissiutaasut portusuut, qullartartuliat ballonngillu pituttorsimasut 

pisariaqartinneqartumik aqunneqarsinnaasunik qullillit qullii qaminneqarpata, 

isumannaallisaanermut tunngasumik pissuteqartumik taamaattoq qullermik aappalaartumik 

annertunngitsumik qaamanilimmik qulleqartinneqassapput, aamma teknikkimut tunngasumik 

erseqqissaanerit arlallit aammattaaq naammassineqarsimassapput aamma pisariaqartitsineq 

malillugu qullernik aqunneqarsinnaasunik systemip atorneqalinnginnerani 

uppernarsarneqassallutik. 

Pisariaqartitsineq malillugu qullernik aqunneqarsinnaasunik systememik atuinissamut 

akuersissummik pissagaanni, systemip aalajangersimasumik pisartumik nammineerluni imminut 

nakkutiginninneq suliarisinnaasariaqarpaa aamma kukkusoqartillugu napparutit/pujoorfiit/illuliat 

anorisaatillu innaallagissiutaasut portusuut qullartartuliat ballonngillu pituttorsimasut 

nalunaaqutsersorlugit qullitalersornerisa ikinneqarnissaat nammineerluni 

aallartissinnaasariaqarlugu.  Nalliuteqqittartumik ornigulluni takusaanissaq, 

aserfallatsaaliuinissaq aamma uppernarsaasersuinissaq piginnittup akisussaaffigaa, matumani 

ukiup affakkuutaartumik misissuilluarneq ilanngullugu.  Systemi pingaarnertut 

innaallagissiorfiup sarfaaruttoortitsinerani utaqqiisaagallartumik ingerlaannartumik 

inaallagissamik pilersuiffimmut attaveqartinneqassaaq, aamma innaallagissamik pilersuineq 

nakkutigineqassaaq.  Pissutsinut, systemip atuuffiinut sunniisinnaasunut avatangiisit 

aammattaaq ataqatigiissaakkamik nakkutigineqassapput, aamma naammassisaqarsinnaaneq 

kukkunerillu pillugit paasissutissat minnerpaamik ukiuni tallimani katersorneqassapput kiisalu 

toqqorneqassallutik.  

Napparutinik/pujoorfinnik/illulianik anorisaatinillu innaallagissiutaasunik portusuunik 

qullartartulianik ballonnginillu pituttorsimasunik piginnittunut systememik aalajangersimasumik 

atuinissaat pillugit Trafikstyrelsi piumasaqaatinik piumasaqaateqanngilaq, kisianni systemip 

atorneqartup minnerpaamik immikkoortoq 12-imi piumasaqaatit allattorneqartut 

naammassissaagaat piumasaqaatigalugu. 

Pisariaqartinneqartumik aqutsisinnaanermik atuineq piumasaqaatinngussanngimmat, kisianni 

Trafikstyrelsimit akuerisaasumik taamaallaat periarfissanngussammat, maluginiarneqassaaq.  

Malittarisassat ullormit 1. juli 2026 sunniuteqalissapput, kisianni ullormit 1. januar 2026-imit 

qinnuteqaatit nassiunneqarnissaat periarfissaalissaaq. 

 

 

Allannguutit allat 

• Erseqqissuseq annertusiniarlugu allaaserisap oqaasertai arlalinni 

erseqqissarneqarput. 

• Oqaatsit imarisaasa eqqortumik paasineqarnissaat qulakkeerniarlugu, nassuiaanerit 

arlallit peerneqarput imaluunniit aaqqinneqarput. 

• Tamakkiisumik paasisaqarsinnaanermik pilersitsiniarluni aamma silaannakkut 

angallannermi napparutini/pujoorfinni/illuliani anorisaatinilu innaallagissiutaasuni 

portusuuni, qullartartuliani ballonnginilu pituttorsimasuni qulliit pillugit paasissutissanik 

katersivik nutartersinnaajumallugu napparutini/pujoorfinni/illuliani anorisaatinilu 

innaallagissiutaasuni portusuuni, qullartartuliani ballonnginilu 

pituttorsimasumi qulliit tamarmik naammassineqarnerat pillugit 

Trafikstyrelsimut nalunaartoqassaaq. 

• Ingerlatsineq pillugu aalajangersakkat erseqqissaavigineqarput, aamma 

napparutit/pujoorfiit/illuliat anorisaatillu innaallagissiutaasut portusuut, qullartartuliat 

ballonngillu pituttorsimasut portussusaannut taarsiullugu nakkutiginninnermut systemi 

qaamarngup annertussusaanik tunngavilik pillugu piumasaqaammik eqqussisoqarpoq. 

• Mittarfinnut tamanut ammasunut imaluunniit akuerisaasunut napparutit/pujoorfiit/illuliat 

anorisaatillu innaallagissiutaasut portusuut, qullartartuliat ballonngillu pituttorsimasut 

pillugit, BL 3-10-mi, saqqummiussat 2.-nni immikkoortoq 7-imi malittarisassat, 

mittarfinni sullissisunut sammitinneqarput aamma taamaammat BL 3-1 A-mut 

nuunneqarlutik.  Tamatuma kingorna BL 3-10 napparutinut/pujoorfinnut/illulianut 

anorisaatinullu innaallagissiutaasunut portusuunut qullartartulianut ballonnginullu 

pituttorsimasunut piginnittunut taamaallaat sammitinneqassaaq, taamaaliornerlu 

atuisussamut atuinissamik piuminarnerulersitsissaaq. 

• Qullartartulianut ballonnginullu pituttorsimasunut nalunaaqutsersuinissamut 

malittarisassat nutaat eqqunneqassapput, taamaaliornerlu silaannakkut 

angallassissutinik apuinissamut aarlerinaammik annikillisitsinissamik siunertaqarpoq 

aamma unnuakkut balloninik qullartartulianillu timmisitsisinnaanermik 

periarfissiissalluni.  

• Silaannakkut angallannermi napparutit/pujoorfiit/illuliat anorisaatillu 

innaallagissiutaasut portusuut, qullartartuliat ballonngillu pituttorsimasut 

qillerummik putullugit unnuakkut annertunngitsumik- imaluunniit annertuumik 

qaamanilimmik qulleqartutut nalunaaqutsersorneqassapput, tassani 

siusinnerusukkut taamaallaat annikitsumik-, annertunngitsumik- aamma annertuumik 

qaamaneqarsimallutik. 

 

 

Aningaasaqarnikkut allaffissornikkullu kingunissai 

(inuussutissarsiornermut innuttaasunullu) 

BL 3-10-mi, saqqummiussap 3.-juani allannguutit, inuussutissarsiornermut kinguneqarnissaat, 

Trafikstyrelsip nalilersimavaa. 

Anorisaatini innaallagissiutaasuni 100 meterimiit 150 meteriusuni qulliit sakkortussusaat  

Anorisaatini innaallagissiutaasuni ataasiakkaartuni 100-imi 150 meterit tikillugit portussusilinni 

siunissami sumiikkaluarunilluunniit akunnattumik sakkortussusilimmik qulleqarlutik 

nalunaaqutsersorneqassasut, malittarisassani nutaani immikkoortoq 7-imi allassimavoq.  

Tamanna siusinnerusukkut piumasaqaatinut naleqqiullugu sukannernerulersitsineruvoq, 

tassanimi taamaallaat anorisaatinut innaallagissiutaasunut nunamiittunut qulliit 

annertunngitsumik sakkortussuseqarnissaat piumasaqaataasimammat.  Malittarisassat 

atuutilersinneqarnerisa kingorna siunissami anorisaatinut innaallagissiutaasunut piumasaqaatit 

nutaat atuutissapput, aamma siumut isigisumik anorisaatinik innaallagissiutaasunik 150 meterit 

ataallugit portussusilinnik amerlasuunik nappaasoqarnissaa, Trafikstyrelsip ilimaginngilaa. 

Qullermut namminermut taassumalu ingerlanneqarneranut annertunerusumik 

aningaasartuuteqarnissamik aningaasaqarnikkut kinguneqassaaq, matumani 

nakkutiginninnissamut systemip pilersinneqarnera ilanngullugu.  BL 3-10-mi, saqqummiussat 

3.-juannni immikkoortoq 18.4 malillugu piumasaqaat taanna nutaaq taamaallaat anorisaatinut 

innaallagissiutaasunut nutaanut imaluunniit allanngortinneqartunut atuutissaaq. 

Barduunini nalunaaqutsersuutit 

BL 3-10-mut, saqqummiussat 3.-juannut missingiummi immikkoortoq 9 malillugu, barduunit 

nalunaaqutsersuutinik ammallorissutut ilusilinnik massakkut nalunaaqutsersorneqassapput.  BL 

3-10-mut missingiummi immikkoortoq 18.5 malillugu, napparutinut/pujoorfinnut/illulianut 

anorisaatinullu innaallagissiutaasunut portusuunut, qullartartuliat ballonngillu pituttorsimasut 

akuerisaasunut napparneqarsimasunullu massakkut pigineqartunut piumaaqaat taanna 

atuutissaaq. 

Napparutit/pujoorfiit/illuliat anorisaatillu innaallagissiutaasut portusuut qullartartuliat 

ballonngillu pituttorsimasut barduunitallit 30-it missaat ullumikkut napparneqarneqarsimasut 

nassaassaasut, nalilerneqarpoq, taakkulu piumasaqaammi ilaatinneqalissapput.  Taakkunannga 

napparutit/pujoorfiit/illuliat anorisaatillu innaallagissiutaasut portusuut qullartartuliat 

ballonngillu pituttorsimasut 10 missaanniittut BL-imi iluarsisami immikkoortoq 18.3-mi 

ilaatinneqarput, aamma taamaammat inuussutissarsiornermut aningaasaqarnikkut kingunissat 

nalilerneqarneranni ilaatinneqaratik. 

Aningaasatigut kingunerisassat nalilerneqarneranni, nalunaaqutsersuutinik ammallorissutut 

ilusilinnik pisinissamut aningaasartuutit aamma napparneqarnerannut ikkussorneqarnerannullu 

aningaasartuutit Trafikstyrelsip sillimaffigisimavai.  Aningaasartuutit missiliorneqarnissaat 

siunertaralugu, nalunaaqutsiussassanik pisiortorfiit assigiinngitsut aqutsisoqarfiup 

saaffiginnissuteqarfigisimavai.  Missiliuinermik naleqquttumik tunniussinissaq 

periarfissaasimanngilaq. 

 

Ataatsimut naliliineq 

BL 3-10-mi, saqqummiussat 3.-juanni immikkoortut 11 aamma 12, nammineq qinigassaapput 

taamaammallu aningaasatigut kingunissani ilanngunneqaratik.  

Allannguutinut allanut, inuussutissarsiornermut aningaasatigut kingunissat 10 mio. kr.-it 

ataaniinnissaat Trafikstyrelsip nalilersimavaa, aamma taamaammat allanik 

kisitsisitaleqqinneqassanngilaq.  Aammattaaq BL 3-1 A-p inuussutissarsiornermut 

aningaasatigut kinguneqannginnissaa Trafikstyrelsip nalilersimavaa.  

Inuussutissarsiornermut allaffissornikkut kingunissai 4 mio. kr.-it ataaniinnissaat 

Erhvervsstyrelsip suliassaqarfiata, Område for Bedre Regulering-ip (OBR-ip) nalilersimavaa, 

aamma taamaammat allanik kisitsisitaleqqinneqassanngilaq.  BL 3-1 A-p 

inuussutissarsiornermut allaffissornikkut kinguneqarnissaa, OBR-ip aammattaaq nalilinngilaa.   

 

Atuutilerfissaa aamma piffissaq ikaarsaariarfiusoq 

BL 3-10, saqqummiussat 3.-juat aamma BL 3-1 A, saqqummiussaq siulleq ulloq 1. januar 2026 

atuutilissasut siunnersuutigineqarpoq. 

BL 3-10-mi, saqqummiussat 3.-juanni imm. 5. 3 malillugu allanngortitsinernik 

suliaqartoqanngippat, napparutit/pujoorfiit/illuliat anorisaatillu innaallagissiutaasut portusuut, 

qullartartuliat ballonngillu pituttorsimasut, siusinnerusukkut malittarisassat malillugit 

akuerineqarsimasut, atuuttuussusertik attatiinnassagaat pillugit aalajangersakkamik 

ilanngussisoqarpoq, tamatumalu kingorna nalunaaqutsersuinerup BL-imi nutaami 

malittarisassat malissavai.  

Napparutinut/pujoorfinnut/illulianut anorisaatinullu innaallagissiutaasunut portusuunut 

qullartartulianut ballonnginullu pituttorsimasunut 150 meterinik sinnerlugilluunniit 

portutigisunut barduunit nalunaaqutsersorneqarnissaannut piumasaqaatit nutaat pillugit 

ikaarsaariarnermi aalajangersakkamik ilanngussisoqarpoq.  Napparutinut/pujoorfinnut/illulianut 

anorisaatinullu innaallagissiutaasunut portusuunut, qullartartulianut ballonnginullu 

pituttorsimasunut siusinnerusukkut malittarisassat malillugit akuerisaasunut piumasaqaat 

aamma atuuppoq.  BL 3-10-ip, saqqummiussat 3.-juata atuutilernerata kingorna 

kingusinnerpaamik ukiup ataatsip kingorna, napparutinik/pujoorfinnik/illulianik anorisaatinillu 

innaallagissiutaasunik portusuunik, qullartartulianik ballonnginillu pituttorsimasunik piginnittup 

piumasaqaat taanna naammassissavaa.  

 

Tusarniutigineqartut atulersitsinerlu 

Tusarniutigineqartut Tusarniaanermut nittartakkami (www.hoeringsportalen.dk-mi) aamma 

takuneqarsinnaapput, tassani tusarniaanermut akissutigineqartut tiguneqarsimasut pillugit 

tusarniaaneq pillugu allakkiaq tamakkiisumik paasisaqartitsisoq aamma taakkununnga 

Trafikstyrelsip akissutai aamma tamanut saqqummiunneqassapput.  Tusarniaanermut 

akissutinik tunniussinermi, tusarniaanermut akissutip, atip, immaqalu najukkap e-

mailadressilu, Høringsportalimi tamanut saqqummiunneqarnissaa tusarniaavigineqartup 

akuersissutigissavaa. 

Nalunaarummik, BL-imik atulersitsinermi nalinginnaasumik Trafikstyrelsip 

tusarniaavigineqartut ilisimatinneq ajormagit maluginiarneqassaaq. 

BL-it atulersinneqartut Trafikstyrelsip internettikkut nittartagaani www.trafikstyrelsen.dk-mi 

Love og regler ataanni takuneqarsinnaapput.  Nutaarsiassat pillugit allakkiarisartagarput aamma 

malittarisassat atulersinneqartut pillugit paasissutissanik imaqartarpoq.  Nutaarsiassat pillugit 

allakkamik pisarnissamut nalunaarneq internettikkut nittartakkakkut pisinnaavoq. 

  

Inussiarnersumik inuulluaqqusillunga 

 

Nicoline Christine Fredensborg 

Fuldmægtigi 

http://www.hoeringsportalen.dk-mi/
http://www.trafikstyrelsen.dk-mi/

